Moja Podravina

Rekli su zdavnja ljudi da tam gde se rodiš jednoga dana očeš i vmreti jer ti je tam najlepše. 


Ja sam se rodila v Podravini i nemrem ostati v srcu zdena i reči da tu neje lepo. Kam god da otidem, se me vleče nazaj. Dosta je da samo zažmerim i več mi pred joči skačo podravske slike. Od zelenila i cvetja v pramalet do zmazane i blatne vulice v jesen. Se me to vleče nazaj i stišče me negdi vnotre, v srcu, kej nesem doma. Kak nebi kad dok poglenem čez oblok vidim reke i šumo puno živine, male hiže okolo kojejo se deca igrajo lovača, mekote pune beračov kukuruza, ljude kak cepljo drva za zimo…


Čak mi fale i se one brige od kojejo je najvekša kej se bo zutra jelo i otkod se bodo zmogli novci za kruh.


Podravska zima navek donese najviše brige i nesreče, ali i ljubavi. Se počne z ledenem dežđom, a završi z meter debelem snegom. Si se rivamo pred peč dok nam zobi cvokočo od zime i si smo si nekak drajši, bliskeši jeden drugomu. Ali čem pramalet dojde, si se razbeže. Sakoj na svojo strano. Em se krene na mekoto delat, em v školo ili v birtijo pit.


Ja na pramalet najrejši otidem v šumo čudit se lepoti kojo još samo Podravci čuvajo. Najlepše mi je leči na zemljico i čez granje visokoga drvlja gledeti v nebo. Sonce mi greje lice, a ja gledim oblake koji me polako nose v senje. Gledim ih i sakoj od njejo drugač zgledi, drugač pripoveda i na drugo strano putuje. Kak oni putujo, putujem i ja v senje. I dok zaspim, pak sanjam svojo Podravino, zahrdane i škrte Podravce, mekoto i reko Dravo, podravsko sonce i podravske oblake. A dok se zbudim, z menom je pak cela Podravina.


Kam god da idem, v srcu jo nosim z sebom!

Marina Špoljar, 4.b 

